                                         ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՆՈՅԵՄԲԵՐԻ 23-Ի ԹԻՎ 1390-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	1.   ՀՀ ֆինանսների նախարարություն
	08.04.2022թ.

	
	N 01/11-1/6043-2022

	Առաջարկություններ չկան:
	

	2.   ՀՀ պաշտպանության նախարարություն
	12.04.2022թ.

	
	N ՊՆ/510/1752-2022

	1. 1-ին հավելվածի 42-րդ կետը լրացնել 3-րդ ենթակետով՝ հետևյալ բովանդակությամբ.	
	«3) սույն կետի 1-ին և 2-րդ ենթակետերով սահմանված դեպքերում սույն կետի 1-ին ենթակետով նախատեսված տեղեկանքը տրամադրելու օրվանից հինգ աշխատանքային օրվա ընթացքում վարչությունը կամ դեսպանությունը կամ հյուպատոսական հիմնարկը զինվորական հաշվառման վերցված դիմումատուի Հայաստանի Հանրապետության քաղաքացիությունը դադարեցնելու մասին գրավոր տեղեկացնում է Հայաստանի Հանրապետության պաշտպանության նախարարության զորակոչային և զորահավաքային համալրման ծառայությանը՝ դիմումատուին զինվորական հաշվառումից հանելու նպատակով:»: 	
	Առաջարկությունը պայմանավորված է «Պաշտպանության մասին» ՀՀ օրենքի 21-րդ հոդվածի 7-րդ մասի 1-ին կետի պահանջների ապահովման նկատառումներով,	
	Ընդունվել է

	2. 2-րդ հավելվածի 3-րդ կետի 11-րդ ենթակետում «համաձայնությունը» բառից հետո լրացնել «, իսկ դիմումի ներկայացման տարվա ընթացքում 16 տարին լրացող երեխայի համար՝ նաև նախազորակոչային տարիքի քաղաքացու զինվորական հաշվառման գրքույկը» բառերը:	
	Առաջարկությունը պայմանավորված է «ՀՀ քաղաքացիության մասին» ՀՀ օրենքի 24-րդ հոդվածի 2-րդ մասի 5-րդ կետի «ա» պարբերության և «Պաշտպանության մասին» ՀՀ օրենքի 21-րդ հոդվածի 3-րդ մասի պահանջների ապահովման նկատառումներով,
	Չի ընդունվել
Օրենսդրությամբ նախատեսված է անձի՝ պետության հանդեպ ունեցած պարտավորությունների մասով իրավասու պետական մարմին հարցում կատարելու պահանջ, ուստի լրացուցիչ փաստաթուղթ պահանջելու անհրաժեշտություն չկա։ Բացի այդ, անձը կարող  է դիմում ներկայացնել մինչև 16 տարին լրանալը, իսկ օրենքով դեռևս 16 տարին չլրացած անձանց համար զինվորական հաշվառման կանգնած լինելու պարտադիր պահանջ սահմանված չէ, հետևաբար քաղաքացիությունը դադարեցնելու դիմում ներկայացնելիս կարող է չունենալ նախազորակոչային տարիքի քաղաքացու զինվորական հաշվառման գրքույկ։ Կարծում ենք, կառավարության որոշմամբ նման պարտադիր պահանջ սահմանելը առաջ կբերի խնդիրներ և անձի իրավունքի խախտում։

	3. նախագծի Ձև N 5-ի 8-րդ կետից հետո լրացնել նոր 9-րդ կետ՝ համապատասխանաբար փոխելով հաջորդող կետերի համարակալումը, հետևյալ բովանդակությամբ.	
	«9. Զինվորական հաշվառումը (լրացվում է տվյալ տարվա ընթացքում 16 տարին լրացող երեխայի դեպքում)-_________________________________	
	                                                                      (զինվորական հաշվառում իրականացրած մարմինը)	

	Չի ընդունվել
Սույն առաջարկությունների 2-րդ կետի վերաբերյալ տրված հիմնավորմամբ

	3.   ՀՀ նախագահի աշխատակազմ
	07.04.2022թ.

	
	N ԱՂ-360-2022

	Առաջարկություններ չկան:
	

	4.   ՀՀ տարածքային կառավարման նախարարություն
	14.04.2022թ.

	
	N ԳՍ/21․1/8926-2022

	1. հավելված 1-ի 2-րդ կետում «քաղաքացիություն հայցող» բառերն   առաջարկում  ենք  փոխարինել «քաղաքացիություն ստանալու»  բառերով,

	Ընդունվել է

	2. հավելված 1-ի 3-րդ  կետի  1-ին ենթակետն  առաջարկում  ենք  խմբագրել, քանի  որ  հստակ  չի  թե  12-13-րդ  ենթակետերով  նախատեսված փաստաթղթերը ներկայացնելու պահանջը  որ  խումբ անձանց  է վերաբերում,
	Չի ընդունվել
Նախագծի հավելված 1-ի 3-րդ  կետի  1-ին ենթակետում նշված է, որ այն վերաբերում է օրենքի 13-րդ հոդվածի 1-ին մասով սահմանված հիմքով ՀՀ քաղաքացիություն ձեռք բերելու դեպքերին։

	3. հավելված 1-ի 3-րդ  կետի  2-րդ  ենթակետի  ա. ենթակետում   «մինչև Հայաստանի Հանրապետության քաղաքացիություն ստանալու դիմումը ներկայացնելու պահը վերջին երկու տարվա ընթացքում»  բառերն  առաջարկում  ենք  փոխարինել «ՀՀ  քաղաքացիություն ստանալու դիմումը ներկայացնելու պահին նախորդող վերջին երկու տարվա ընթացքում»  բառերով, իսկ  «365 օր օրինական հիմքերի  առկայությամբ»  բառերից հետո  ավելացնել «Հայաստանի  Հանրապետությունում»  բառերը,
	Ընդունվել է մասամբ
Նախագծի հավելված 1-ի 3-րդ  կետի  2-րդ  ենթակետի  ա. ենթակետում «մինչև Հայաստանի Հանրապետության քաղաքացիություն ստանալու դիմումը ներկայացնելու պահը վերջին երկու տարվա ընթացքում»  բառերը «ՀՀ  քաղաքացիություն ստանալու դիմումը ներկայացնելու պահին նախորդող վերջին երկու տարվա ընթացքում»  բառերով փոխարինելու առաջարկը չի ընդունվել, քանի որ նախագծում ներկայացված ձևակերպումը համապատասխանեցված է «ՀՀ քաղաքացիության մասին» օրենքի ձևակերպմանը։
Միաժամանակ, «365 օր օրինական հիմքերը» բառերից հետո լրացվել են «Հայաստանի  Հանրապետությունում»  բառերը։

	4. հավելված 1-ի 3-րդ  կետի  3-րդ  ենթակետում նշված  է   որ օրենքի 13-րդ հոդվածի 2-րդ մասի 2-րդ կետով սահմանված հիմքով ՀՀ քաղաքացիություն ձեռք բերելու համար դիմումատուն ներկայացնում է նաև ծնողի՝ նախկինում Հայաստանի Հանրապետության քաղաքացիություն ունենալու կամ Հայաստանի Հանրապետությունում ծնված լինելու փաստը հավաստող փաստաթղթեր։ Առաջարկում  ենք այս փաստաթղթերի  մասին նշել  նաև հավելված 2-ի  1-ին կետում
	Չի ընդունվել
Կոնկրետ փաստաթղթի տեսակ կամ շրջանակ սահմանել հնարավոր չէ, քանի որ ծնողի նախկինում ՀՀ քաղաքացիություն ունենալու կամ ՀՀ-ում ծնված լինելու հանգամանքը կարող է հաստատվել ինչպես նրանց անձնագրերում ու ծննդյան վկայականներում առկա նշումներով, այնպես էլ ցանկացած այլ փաստաթղթով, որում առկա կլինի այդ մասին գրառում, ուստի հավելված 2-ի 1-ին կետում նման նշում կատարելու անհրաժեշտություն չկա։

	5. հավելված 1-ի 3-րդ  կետի  6-րդ  ենթակետում նշված  է  օրենքի 13-րդ հոդվածի 3-րդ մասով սահմանված հիմքով  ՀՀ քաղաքացիություն ձեռք բերելու  հիմքով  անգործունակ  անձի՝  ՀՀ  քաղաքացիություն  ստանալու  դիմումը  ներկայացնելու կարգը։ Իսկ  ինչպե՞ս  է  կարգավորվում հարցը,   օրենքով  սահմանված  մյուս  հիմքերով  ՀՀ  քաղաքացիություն ձեռք  բերելու  համար  անգործունակ անձանց   կողմից դիմելու  պարագայում,

	Չի ընդունվել
Նշված հարցը ՀՀ քաղաքացիական օրենսգրքով կանոնակարգված է, մասնավորապես անգործունակ ճանաչված անձի անունից գործարքներ կնքելու իրավունք ունեցող սուբյեկտ է համարվում նրա խնամակալը, որի իրավունքները, պարտականությունները, լիազորությունների շրջանակն ու այլ հարցեր ևս սահմանված են հիշյալ օրենսգրքով։

	6. հավելված 1-ի 5-րդ  կետում  առաջարկում  ենք  դիտարկել  փաստաթղթերը   միաժամանակ  դեսպանություն  կամ հյուպատոսական հիմնարկ  և  Ազգային  անվտանգության ծառայություն  ուղարկելու    հնարավորությունը,

	Չի ընդունվել
Նշված կետը ՀՀ ԱԳՆ առաջարկությամբ խմբագրվել է և փաստաթղթերը ՀՀ ԱԱԾ ուղարկելու պահանջը հանվել է։

	7. հավելված 1-ի 9-րդ  կետից  պարզ  չի  թե  ինչ  է  տեղի  ունենում  այն  դեպքում,  երբ փաստաթղթերի  ամբողջականությունն  ապահովված  չէ, մինչդեռ  նույն հավելվածի  10-րդ  կետում  այդ  ընթացքը  պարզաբանված  է։  Նույն  դիտողությունը  վերաբերում  է  նաև   հավելվածի  29-րդ  կետին,

	Ընդունվել է
Դիմումը վարչություն ներկայացնելու դեպքում դրան ընթացք տալու հնարավորություն սահմանվել է բացառապես փաստաթղթերի ամբողջականությունն ապահովելու պարագայում։ Ի տարբերություն հյուպատոսական ծառայությունների Վարչությունում դիմումը մուտքագրվում և ընթացք է տրվում այլ ընթացակարգով, ինչով պայմանավորված դիմում մուտքագրելու համար  ներկայացվում է բացառապես փաստաթղթերի ամբողջականությունն ապահովելու պահանջ։ Մինչև դիմումը մուտքագրելը ստուգվում են փաստաթղթերի ամբողջականությունը և պակաս կամ ոչ ճիշտ տվյալներով գործերի դեպքում տեղում դիմումատուին պարզաբանում է փաստաթղթերը համալրելու անհրաժեշտությունը։ Ավ վարչությունում թերի  փաստաթղթերը չընդունելու անհրաժեշտությունը պայմանավորված է այն հանգամանքով, որ ԱՎ վարչությունում վարվում է դիմումների ընդունման էլեկտրոնային շտեմարան և դիմումը մուտքագրելուց հետո շտեմարանի միջոցով ձևավորում ու անձին է տրամադրում անհատական ծածկագիր՝ իր դիմումի ընթացքին հետևելու համար, և այդ պահից վարչությունը պարտավոր է օրենսդրությամբ սահմանված ժամկետներում իրականացնել դիմումի շրջանակներում իր կողմից կատարվելիք գործողություները։ Այսինքն՝ մուտքագրելուց հետո անմիջապես սկսվում է դիմումի շրջանակներում վարչությանը վերապահված գործողությունների  իրականացումը, իսկ թերի փաստաթղթերով գործերը վարել հնարավոր չէ, ուստի քաղաքացիություն ստանալու դիմումի շրջանակներում գործողություններ սկսել հնարավոր է միայն փաստաթղթերի ամբողջականությունն ապահովելուց հետո

	8. հավելված 1-ի 20-րդ  կետում  «քաղաքացիության  շնորհումը  մերժելու մասին»   ձևակերպումն  առաջարկում  ենք  փոխարինել «քաղաքացիություն  ստանալու դիմումը  մերժելու  մասին»  ձևակերպմամբ,

	Չի ընդունվել
«ՀՀ քաղաքացիության մասին» օրենքի 13-րդ հոդվածի 6-րդ մասի համաձայն Հայաստանի Հանրապետության քաղաքացիություն ստանում են քաղաքացիություն շնորհելու մասին Հայաստանի Հանրապետության Նախագահի հրամանագրով, ինչն էլ իր հերթին բխում է Սահմանադրության 134-րդ հոդվածի ձևակերպումից։

	9. հավելված 1-ի 22-րդ  կետում  «դեպքում»  բառն անհրաժեշտ  է  փոխարինել  «վերաբերյալ»  բառով,

	Չի ընդունվել
22-րդ և 23-րդ կետերը սահմանում են առանձին դեպքեր, մասնավորապես 22-րդ կետը վերաբերում է դիմումը մերժելու դեպքում իրականացվող գործողություններին, իսկ 23-րդ կետը՝ բավարարելու։

	10. հավելված 1-ի 25-րդ  կետում  հասկանալի  չէ  անձը հաստատող փաստաթուղթ  ստանալու  դիմում  ներկայացնելու   նպատակը,

	Չի ընդունվել
Անձնագիր կամ նույնականացման քարտ ստանալու համար օրենսդրությամբ սահմանված է դիմում ներկայացնելու պահանջ։

	11. հավելված 1-ի 27-րդ  կետում  նշված  է  փաստաթղթերի  հայերեն  թարգմանության  վավերացված լինելու մասին, կարծում  ենք  նման պահանջ  անհրաժեշտ է  ամրագրել  նաև նույն հավելվածի  4-րդ   կետում,  

	Չի ընդունվել
Նույն պահանջը որոշման մեջ կրկնակի նշելու անհրաժեշտությունը բացակայում է։

	12. հավելված 1-ի 41-րդ  կետի  և  42-րդ  կետի  2-րդ  ենթակետի  միջև  առկա  է  անհամապատասխանություն. 41-րդ  կետում  նշված  է  միայն  օտարերկրյա  պետության  կողմից  տրված  անձնագիր ներկայացնելու անհրաժեշտության մասին, իսկ 42-րդ  կետի 2-րդ  ենթակետում նաև  օրենքով  սահմանված կարգով վավերացված՝ տվյալ պետության  քաղաքացիության  ձեռք  բերելը հավաստող  փաստաթղթի  մասին,
	Ընդունվել է 
Նախագծի հավելված 1-ի 41-րդ  կետի խմբագրությունը համապատասխանեցվել է  42-րդ  կետի  2-րդ  ենթակետին։  

	13. ձև 1-ի 13-րդ  կետում, ձև 2-ի և ձև 5-ի  11-րդ  կետերում «էլեկտրոնային  փոստի  հասցեով»  բառերից  հետո  անհրաժեշտ է  ավելացնել «կամ  բջջային հեռախոսահամարով»   բառերը, հաշվի  առնելով    հավելված  1-ի  24-րդ  և  40-րդ  կետերը,

	Ընդունվել է

	14. նախագծում  առկա  են  նաև  որոշ  վրիպակներ, օրինակ  որոշման  նախագծի  2-րդ  կետի  2-րդ  ենթակետում (պետք  է  լինի  համաձայն  N2  հավելվածի), հավելված 1-ի  3-րդ  կետի 1-6-րդ  ենթակետերում («կետերի»  բառերի  փոխարեն  պետք  է  լինեն  «ենթակետեր»  բառերը), հավելված 1-ի 5-րդ, 8-րդ, 27-րդ, 44-րդ, 45-րդ կետերում («ցանկ»  բառը պետք  է  փոխարինվի «սույն  որոշման  2-րդ  հավելվածով հաստատված ցանկի»  բառերով)  և  այլն։

	Ընդունվել է

	5.   ՀՀ պետական եկամուտների կոմիտե
	11.04.2022թ.

	
	N 01/3-4/24261-2022

	Առարկություններ և առաջարկություններ չկան
	

	6.   ՀՀ ազգային անվտանգության ծառայություն
	08.04.2022թ.

	
	N 01/11-1/6043-2022

	1. 1-ին կետի 2-րդ ենթակետով նոր խմբագրությամբ շարադրվող որոշման 1-ին կետի 2-րդ ենթակետում «1» թիվը փոխարինել «2» թվով:
	Ընդունվել է

	2. 1-ին հավելվածի 3-րդ կետի 1-ին ենթակետում «հավելվածի» բառը փոխարինել «հավելվածով սահմանված ցանկի (այսուհետ` Ցանկ)» բառերով` համապատասխան փոփոխություններ կատարելով նաև նույն կետի 2-րդ ենթակետի «ա», «բ» պարբերություններում և 3-6-րդ ենթակետերում, իսկ «կետերով» բառերը` «ենթակետերով» բառերով` համապատասխան փոփոխություններ կատարելով նաև նախագծի ամբողջ տեքստում:
Նույն կետի 3-րդ ենթակետում «13-րդ կետով սահմանված փաստաթղթերը» բառերը փոխարինել «13-րդ ենթակետով սահմանված փաստաթուղթը» բառերով` համապատասխան փոփոխություններ կատարելով նաև նախագծի ամբողջ տեքստում:
Նույն կետի 5-րդ ենթակետում «նաև` 4-րդ» բառերից հետո ավելացնել «ենթակետով նախատեսված փաստաթղթերը» բառերը: 

	Ընդունվել է

	3. 4-րդ կետում «կատարված» բառից հետո ավելացնել «և վավերացված» բառերը:

	Ընդունվել է

	4. 5-րդ կետում «15-օրյա ժամկետում» և «5-օրյա ժամկետում» բառերը փոխարինել համապատասխանաբար «15 աշխատանքային օրվա ընթացքում» և «5 աշխատանքային օրվա ընթացքում» բառերով:

	Ընդունվել է

	5. 6-րդ կետում «կետերով» բառը փոխարինել «կետով» բառով, իսկ «որոշման» բառից հետո ավելացնել «հավելվածի» բառը:

	Ընդունվել է

	6. 12-րդ կետում «կետում նշված դեպքում» բառերը փոխարինել «ենթակետերում նշված դեպքերում» բառերով:

	Ընդունվել է

	7. 15-րդ կետի 1-ին նախադասությունում «10» թիվը փոխարինել «15» թվով:

	Ընդունվել է

	8. 20-րդ կետում «քաղաքացիության վերաբերյալ» բառերը փոխարինել «քաղաքացիություն ստանալու» բառերով:

	Ընդունվել է

	9. 34-րդ կետում «ընթացքում» բառից հետո ավելացնել «, իսկ Ազգային անվտանգության ծառայությունը` 10 աշխատանքային օրվա ընթացքում» բառերը, իսկ «15 օրով» բառերը փոխարինել «10 աշխատանքային օրով» բառերով:

	Ընդունվել է

	10. Գտնում ենք, որ 37-րդ կետում անհրաժեշտ է նախատեսել Հայաստանի Հանրապետության քաղաքացիությունը դադարեցնելու վերաբերյալ կազմված բացասական եզրակացությունները վարչության կողմից Քաղաքացիության հարցերով միջգերատեսչական հանձնաժողով ներկայացնելու ժամկետ:

	Ընդունվել է

	11. 2-րդ հավելվածի 1-ին կետի 9-րդ ենթակետում «սույն» բառից հետո ավելացնել «կետի 8-րդ» բառերը:
Միաժամանակ, անհրաժեշտ է շտկել նշված կետի ենթակետերի համարակալումը:

	Ընդունվել է

	12. Հայաստանի Հանրապետության քաղաքացիություն ստանալու (Ձև N 1) դիմում-հարցաթերթում առաջարկում ենք նախատեսել նաև հետևյալ հարցադրումները.
- Բնակվե՞լ եք այլ պետություններում (ե՞րբ և որտե՞ղ),
- Ունեցե՞լ եք մասնակցություն ռազմական գործողություններին, եթե այո` նշեք մասնակցության երկիրը, գործողությունների ժամանակը, զբաղեցրած պաշտոնը: Գտնվե՞լ եք գերության մեջ,
- Կրթությունը և մասնագիտությունը (ե՞րբ և ո՞ր ուսումնական հաստատությունն եք ավարտել),
- Ունե՞ք գիտական աստիճան և գիտական կոչում, գիտական աշխատանքներ և հայտնագործություններ, 
- Առնչությունը զինվորական ծառայության հետ (զինվորական ծառայության մասին տեղեկությունները տալ ըստ զինվորական գրքույկի` նշելով պաշտոնը և զինվորական կոչումը):
	Ընդունվել է մասամբ
Հարցաթերթում լրացվել է միայն «առնչությունը զինվորական ծառայության հետ» առաջարկը, որպեսզի քաղաքացիություն շնորհվելու դեպքում զինվորական հաշվառման կանգնելու անհրաժեշտությունը հստակեցվի, իսկ մյուս մասերով առաջարկը չի ընդունվել։ Թեև գործող կարգավորումներում նշված պահանջները սահմանված են, սակայն պրակտիկայում դրանց անհրաժեշտությունն առկա չէ, քանի որ որևէ հաշվառում կամ ստուգում այս մասով չի իրականացվում։ Բացի այդ,  հստակեցված չէ այլ պետությունում բնակվելու ժամանակահատվածը, որքան ժամանակ պետք է անձը գտնվի այլ պետությունում, որպեսզի համարվի տվյալ երկրում բնակություն։ Մինչդեռ, նմանատիպ հարցադրումները թերի կամ ոչ ճիշտ լրացնելը որևէ հետևանք անձի համար չի առաջացնում: Նոր կարգավորումներով առաջարկվում է պարզեցնել ՀՀ քաղաքացիություն ստանալու կամ դադարեցնելու համար անձանց կողմից լրացվող հարցաթերթիկների ձևերը, քանի որ փորձը ցույց է տվել, որ դրանցով պահանջվող տեղեկատվության մեծ մասի անհրաժեշտությունը բացակայում է և պրակտիկայում որևէ կերպ չի ազդում գործի ելքի վրա, մինչդեռ, հարցաթերթը լրացնելը ավելորդ ժամանակ և խնդիրներ է առաջացնում քաղաքացիների համար։ Այսպես, հաճախ, տարբեր հանգամանքներով պայմանավորված (լեզվի չիմացություն կամ հարցաթերթում զետեղված հարցերի ոչ ամբողջական ընկալում և այլն) քաղաքացիները ստիպված են լինում հարցաթերթիկը լրացնել այլ անձանց միջոցով, երբեմն նաև դրա համար որոշակի գումար վճարելով։ Նշվածը հաշվի առնելով հնարավորինս պարզեցվել է հարցաթերթը, դրանում ներառվել են բացառապես անձանց վերաբերյալ այն տվյալները, որոնք կարող են անհրաժեշտ լինել գործի քննության ժամանակ։ Բացի այդ, հարցաթերթիկը կազմվել է «դիմում-հարցաթերթի» տեսքով, ինչը բացառում է նաև քաղաքացիության գործը ընդունելիս լրացուցիչ դիմում գրելու անհրաժեշտությունը։ Նշված փոփոխությունները կարծում ենք հնարավորություն կընձեռեն քաղաքացիներին խնայել ժամանակը, արագ լրացնել դիմում-հարցաթերթը։ Արդյունքում՝ ՀՀ քաղաքացիություն ստանալու կամ դադարեցնելու գործընթացքում իրականացվող վարչարարությունը կպարզեցվի, կբարելավվի քաղաքացիներին մատուցվող ծառայությունների որակը։

	7․ՀՀ դատական դեպարտամենտ
	08.04.2022թ.

	
	

	1. Նախագծի 1-ին կետի և Նախագծի թիվ 2 հավելվածի 1-ին կետի ենթակետերում առաջարկվում է շտկել ենթակետերի համարակալումը, հաշվի առնելով, որ առկա են միևնույն համարակալմամբ երկու ենթակետեր
	Չի ընդունվել

	2. Նախագծի թիվ 1 հավելվածի 1-ին կետում առաջարկվում է «Սույն հավելվածով» բառերը փոխարինել «Սույն կարգով» կամ «Սույնով» բառերով, հաշվի առնելով այն հանգամանքը, որ հետագա շարադրանքում 4-րդ կետ, 6-րդ կետ և այլն օգտագործվում է «սույն կարգի» ձևակերպումը:
	Ընդունվել է

	3. Նախագծի թիվ 1 հավելվածի 32-րդ կետի 3-րդ ենթակետով սահմանվում է, որ Վարչությունը դիմումը մուտքագրելուց, իսկ սույն կարգի 31-րդ կետով նախատեսված դեպքերում՝ Նախարարությունից ուղարկված փաստաթղթերը ստանալուց հետո 15 աշխատանքային օրվա ընթացքում դիմումատուի՝ (...) անձի նկատմամբ դատարանի՝ օրինական ուժի մեջ մտած և կատարման ենթակա դատավճռի կամ վճռի առկայությունը պարզելու նպատակով հարցում է կատարում Հայաստանի Հանրապետության դատական դեպարտամենտ: Անձի նկատմամբ օրինական ուժի մեջ մտած և կատարման ենթակա դատավճիռ կամ վճիռ առկա լինելու մասին Հայաստանի Հանրապետության դատական դեպարտամենտից տեղեկություն ստանալու դեպքում վարչությունը եռօրյա ժամկետում դրա կատարման ընթացքի վերաբերյալ հարցում է կատարում Քրեակատարողական ծառայություն և Հարկադիր կատարումն ապահովող ծառայություն, (...):
Վերոգրյալի կապակցությամբ հարկ է նշել, որ 2018թ. ընթացքում ՀՀ ոստիկանության անձնագրային և վիզաների վարչության կողմից անձի նկատմամբ դատարանի՝ օրինական ուժի մեջ մտած և կատարման ենթակա դատավճռի կամ վճռի առկայությունը պարզելու նպատակով Դատական դեպարտամենտում ստացվել է 4809 հարցում, 
2019թ. ընթացքում՝ 5146 հարցում, 
2020թ. 2496 հարցում, 
2021թ.  2858 հարցում,
2022թ. հունվարի 1-ից մինչև 2022թ. ապրիլի 11-ը՝  728 հարցում:
Գտնում ենք, որ վերը նշված հարցումները բավականին մեծ թիվ են կազմում, պահանջում են մեծածավալ տեխնիկական աշխատանքի կատարում և չեն բխում Դատական դեպարտամենտին օրենսդրի կողմից պատվիրակված՝ ՀՀ դատարանների բնականոն գործունեությունն ապահովելու հիմնական լիազորությունից: Ավելին, Դատական դեպարտամենտի և ՀՀ ոստիկանության անձնագրային և վիզաների վարչության կողմից իրականացվում է մեծածավալ և ժամանակատար փաստաթղթաշրջանառություն, ինչն էլ իր հերթին ազդում է նշված մարմինների գործունեության արդյունավետության վրա:
Հաշվի առնելով տեղեկատվական տեխնոլոգիաների զարգացումը և համապատասխան տեխնիկական լուծումների հնարավորությունների ընդլայնումը, ինչպես նաև դատական և իրավական բարեփոխումների ծրագրի նախագծում էլեկտրոնային արդարադատության համակարգի ներդրման նախատեսումը, առաջարկվում է վերանայել և վերախմբագրել Նախագծի թիվ 1 հավելվածի 32-րդ կետի 3-րդ ենթակետով սահմանված կարգավորումը և որպես հիմնական կարգավորում սահմանել Դատական համակարգ տեղեկատվական համակարգչային ծրագրի միջոցով Վարչության կողմից ուսումնասիրություններ իրականացնելը և տվյալների դուրսբերումը, իսկ դրա անհնարինության դեպքում միայն սահմանել բացառություն՝ Դատական դեպարտամենտին դիմելու համապատասխան կառուցակարգը: Այդ նպատակով առաջարկվում է համատեղ քննարկում իրականացնել հիշյալ համակարգը սպասարկող ընկերության ներկայացուցիչների հետ և լուծել Վարչությանը համապատասխան ծրագրային հնարավորություններ տրամադրելու հարցը:
	Չի ընդունվել
Հաշվի առնելով, որ սույն նախագիծը պետք է ուժի մեջ մտնի 2022 թվականի հունիսի 25-ին, որպեսզի հնարավոր լինի ապահովել «ՀՀ քաղաքացիության մասին» օրենքում կատարված փոփոխությունների կիրարկումը, ուստի ներկայացված առաջարկությունը կարող է քննարկվել հետագայում և ծրագրային լուոծումները հստակեցնելուց հետո  կատարել նաև համապատասխան փոփոխություններ իրավական ակտերում


	8․ ՀՀ արտաքին գործերի նախարարություն


	

	1. Նախագծի հավելված N 1-ի 17-րդ կետ
(…) կցելով Հայաստանի Հանրապետության Նախագահի համապատասխան հրամանագրի նախագիծը:
Առաջարկ
Հաշվի առնելով իրավական ակտի հասցեատիրոջ որոշակի լինելու սկզբունքը՝ ինչպես նաև նույնական անուն, ազգանուն ունեցող քաղաքացիների դեպքում սխալմունքից խուսափելու համար, առաջարկում ենք մշակել քաղաքացիության հարցերով ՀՀ նախագահի հրամանագրի օրինակելի ձև, որում մասնավորապես կնշվեն քաղաքացու անունը, ազգանունը, հայրանունը, ծննդյան օր, ամիս, տարեթիվը և երկիրը, որտեղ դիմել է: 
Միաժամանակ, առաջարկում ենք հրամանագրերը կազմել «word» ձևաչափով՝ դրանցում որոնումը դյուրին դարձնելու համար:
	Ընդունելի է
Կառավարության որոշման ընդունումից հետո ՀՀ ոստիկանության կողմից կազմվող ՀՀ նախագահի հրամանագրերում կնշվեն դիմումատուի անունը, ազգանուն, հայրանունը, ծննդյան օր, ամիս, տարեթիվը, իսկ հրամանագրերը կկազմվեն «word» ձևաչափով

	2. Նախագծի հավելված N 1-ի 3-րդ կետի 1-ին ենթակետը խմբագրել հետևյալ կերպ.
օրենքի 13-րդ հոդվածի 1-ին մասով սահմանված հիմքով ՀՀ քաղաքացիություն ձեռք բերելու համար սույն որոշման 2-րդ հավելվածի 1-ին կետի 1-4-րդ կետերով սահմանված փաստաթղթերը, 5-6-րդ կետերով սահմանված փաստաթղթերը, եթե առկա է ամուսնություն և դիմումատուն կրում է ամուսնու ազգանունը, 8,9 կետեր 12-13-րդ կետերով սահմանված փաստաթղթերը, ինչպես նաև հավասատում, մինչ քաղաքացիություն ստանալու դիմում ներկայացնելը վերջին երեք տարում առնվազն 90 օր օրինական հիմքով ՀՀ-ում գտնվելու կամ ՀՀ տարածքում բնակվելու վերաբերյալ:
	Չի ընդունվել
Ներկայացված նախագծում պահանջվող փաստաթղթերի ցանկը հստակ տրված է; Ընդ որում 12-րդ կետով սահմանված է, որ դիմումատուն պետք է ներկայացնի Հայաստանի Հանրապետությունում կացության կարգավիճակը կամ օրինական բնակությունը հաստատող փաստաթուղթ, իսկ մինչ քաղաքացիություն ստանալու դիմում ներկայացնելը վերջին երեք տարում առնվազն 90 օր օրինական հիմքով ՀՀ-ում գտնվելու կամ ՀՀ տարածքում բնակվելու վերաբերյալ փաստաթուղթ ներկայացնելու անհրաժեշտությունն անհասկանալի է, քանի որ «ՀՀ քաղաքացիության մասին» օրենքում նման պահանջ սահմանված չէ

	3. Նախագծի հավելված N 1-ի 3-րդ կետի 3-րդ ենթակետը խմբագրել հետևյալ կերպ.
օրենքի 13-րդ հոդվածի 2-րդ մասի 2-րդ կետով սահմանված հիմքով ՀՀ քաղաքացիություն ձեռք բերելու համար սույն որոշման 2-րդ հավելվածի 1-ին կետի 1-4-րդ կետերով սահմանված փաստաթղթերը, 5-6-րդ կետերով սահմանված փաստաթղթերը, եթե առկա է ամուսնություն և դիմումատուն կրում է ամուսնու ազգանունը, 13-րդ կետով սահմանված փաստաթղթերը։ Սույն կետով նախատեսված դեպքում դիմումատուն ներկայացնում է նաև ծնողի՝ ՀՀ քաղաքացի հանդիսանալու կամ նախկինում Հայաստանի Հանրապետության քաղաքացիություն ունենալու կամ Հայաստանի Հանրապետությունում ծնված լինելու փաստը հավաստող փաստաթղթեր:
Միաժամանակ անհրաժեշտ է հստակեցնել ՀՀ-ում ծնված լինելը վերաբերվում է դիմողին, թե՞ ծնողին:
	Ընդունվել է մասամբ
Նախագծով հստակեցվել է, որ ՀՀ-ում ծնված լինելու փաստը հաստատող փաստաթուղթ ներկայացնելու պահանջը նախատեսված է դիմումատուի համար, իսկ մնացած մասով չի ընդունվել, քանի որ նշված խմբագրությունը համապատասխանեցված է «ՀՀ քաղաքացիության մասին» օրենքի խմբագրությանը

	4. Նախագծի հավելված N 2-ի 1-ին կետ
Հայաստանի Հանրապետության քաղաքացիություն ստանալու համար անհրաժեշտ փաստաթղթերն են`
7) իր երեխայի ծննդյան վկայականը և դրա պատճենը կամ Հայաստանի Հանրապետության քաղաքացու անձնագիրը և դրա պատճենը, 
Առաջարկ
7) իր զավակի ծննդյան վկայականը և դրա պատճենը և զավակի Հայաստանի Հանրապետության քաղաքացու անձնագիրը և դրա պատճենը կամ ՀՀ քաղաքացիությունը հավաստող այլ փաստաթուղթ:
Հիմնավորում
երեխա բառը փոխարինել զավակ բառով՝ հաշվի առնելով, որ   ՀՀ քաղաքացիության մասին օրենքում փոփոխություններ և լրացումներ կատարելու մասին 08.12.2021թ. ՀՀ օրենքի 4-րդ հոդվածի 1-ին կետով կատարված փոփոխությունը:
կամ բառը փոխարինել և –ով, ծնողի և զավակի ազգակցական կապը ցույց տալու համար ամեն դեպքում անհրաժեշտ է ներկայացնել զավակի ծննդյան վկայականը:
Միաժամանակ, ՀՀ քաղաքացի զավակ ունենալու հիմքով ՀՀ քաղաքացիություն ստանալու դիմումը ներկայացնելու պահին հնարավոր է, որ ՀՀ անձնագրի վավերականության ժամկետն ավարտված լինի, ինչը չի կարող ՀՀ քաղաքացի զավակ ունենալու հիմքով ՀՀ քաղաքացիություն ստանալու համար խոչընդոտ հանդիսանալ:
	Ընդունվել է

	5. Նախագծի հավելված N 2-ի 2-րդ կետ
Հայաստանի Հանրապետության քաղաքացիությունը դադարեցնելու համար անհրաժեշտ փաստաթղթերն են`
3) ծննդյան վկայականը և դրա պատճենը 
Առաջարկ
Հանել սույն կետը: 
Հիմնավորում
Նախագծով նախատեսված է երեխայի ՀՀ քաղաքացիությունը դադարեցնելու համար անհրաժեշտ փաստաթղթերի առանձին ցանկ, իսկ չափահաս անձի դեպքում ծննդյան վկայական ներկայացնելու անհրաժեշտությունը բացակայում է:
	Չի ընդունվել
Պրակտիկայում հաճախակի են դեպքերը, երբ ՀՀ քաղաքացիությունը դադարեցնելուց հետո անձը կրկին ցանկանում է ձեռք բերել ՀՀ քաղաքացիություն, որի համար անհրաժեշտ է ծննդյան վկայական և պարզվում է, որ անձի ներկայացրած ծննդյան վկայականում և ՀՀ քաղաքացու անձնագրում առկա են տվյալների անհապատասխանություն, ինչը հնարավորություն չի տալիս կատարել անձի նույնացում։ Նշված հանգամանքն առաջ է բերում քաղաքացիների դժգոհությունը, քանի որ վերջիններս շատ դեպքերում ստացած են լինում այլ պետության քաղաքացիություն ևս ծննդյան վկայականում առկա տարբերությունները խննդիրներ է առաջացնում նաև օտարերկյա անձնագրի տվյալների հետ նույնացում կատարելիս, ուստի դադարեցման դեպքում ծննդյան վկայականն անհրաժեշտ է, հետագայում անհապատասխանություններից խուսափելու կամ անձին նույնացնելու համար

	6. Նախագծի հավելված N 2-ի 3-րդ կետ
Երեխայի՝ Հայաստանի Հանրապետության քաղաքացիությունը դադարեցնելու համար անհրաժեշտ փաստաթղթերն են՝
2) երեխայի Հայաստանի Հանրապետության քաղաքացու վավեր անձնագիրը և դրա պատճենը
Առաջարկ
փոփոխել հետևյալ կերպ.
2) երեխայի Հայաստանի Հանրապետության քաղաքացու անձնագիրը և դրա պատճենը՝ ՀՀ քաղաքացու անձնագրով անձնագրավորված լինելու դեպքում
	Չի ընդունվել
Միայն ծննդյան վկայականի առկայությունը բավարար չէ երեխայի ՀՀ քաղաքացի հանդիսանալու հանգամանքը հաստատելու համար, ավելին «ՀՀ քաղաքացիության մասին» օրենքով սահմանված են դեպքեր, երբ երեխայի քաղաքացիությունը հնարավոր  է որոշել ՀՀ քաղաքացու անձնագիր ստանալու դիմումի շրջանակներում իրականացվող համապատասխան վարչարարության արդյունքում, ուստի միատեսակ վարաչարություն կիրառելու նապատակով անհրաժեշտ է սահմանել անձնագիր ներկայացնելու պահանջ։

	7. Առաջարկում ենք դիտարկել ՀՀ քաղաքացիություն ստանալու համար անհրաժեշտ փաստաթղթերից ծննդյան վկայականը ցանկացած դեպքում պարտադիր ներկայացնելու պահանջը, առնվազն Ադրբեջանում ծնված ազգությամբ հայերի գործերն ընդունելիս՝ հաշվի առնելով, որ վերջիններս ծննդյան վկայականի կորստյան կամ վնասվելու դեպքում չեն կարողանում ստանալ դրանց կրկնօրինակներ
	Չի ընդունվել
Ծննդյան վկայականը հանդիսանում է այն հիմնական փաստաթուղթը, որում առկա գրառումները հիմք են հանդիսանում անձին նույնացնելու և անձը հաստատող փաստաթուղթ տրամադրելու համար։ Ինչ վերաբերում է Ադրբեջանում ծնված ազգությամբ հայերին, ապա ՀՀ-ում ՔԿԱԳ մարմինը իրականացնում է նշված անձանց ձննդյան ակտային գրանցման վերականգնում։ Բացի այդ առկա է նաև դատական ընթացակարգ

	 8. Առաջարկում ենք. դիմում-հարցաթերթում բջջային հեռախոսահամար և (կամ) էլեկտրոնային փոստի հասցե լրացված լինելու և ծանուցումներն այդ հասցեով ստանալու վերաբերյալ դիմումատուի համաձայնության առկայության դեպքում ծանուցումներն ուղարկվում են բջջային հեռախոսին և (կամ) դիմումատուի կողմից նշված էլեկտրոնային փոստի հասցեին, որից հետո դիմումատուն համարվում է պատշաճ ծանուցված։ 
    Սույն ձևակերպումը կիրառել նաև այն պարագայում, երբ  ՀՀ քաղաքացիությունը դադարեցնելու գործի շրջանակներում անհրաժեշտություն է առաջացել քաղաքացուն տեղեկացնել պետության հանդեպ չկատարված պարտավորություններ ունենալու վերաբերյալ:
	Ընդունվել է

	9. Հաշվի առնելով ՀՀ դիվանագիտական ծառայության մարմինների իրավասությունները ՀՀ քաղաքացիության, ՀՀ քաղաքացու անձնագրով անձնագրավորելու, ինչպես նաև ՀՀ վերադարձի վկայական տրամադրելու հարցերում՝ առաջարկում ենք ստեղծել ընդհանուր համակարգ, որում կզետեղվեն ՀՀ քաղաքացիության վերաբերյալ ՀՀ նախագահի հրամանագրերը, այդ թվում ավելի վաղ ընդունվածները: Սույն կետը կարևոր է նաև այնքանով, որ մինչև 2019 թվականը հրամանագրերը եղել են թղթային և նման հրամանագրերում տվյալներ փնտրելը բարդ, ժամանակատար և ոչ հավաստի գործընթաց է:
	Ընդունելի է
Սույն նախագծում համապատասխան դրույթներ ներառելու անհրաժեշտություն առկա չէ, սակայն առաջարկությունը արդիական է և անհրաժեշտ է քննարկել ու համապատասխան ծրագրային ապահովում իրականացնելու պարագայում հրամանագրերը ներառել առաջարկվող համակարգում

	10. Օտարալեզու փաստաթղթերի և դրանց օրենքով սահմանված կարգով հաստատված թարգմանությունների ներկայացնելու պահանջը սահմանել մեկ անգամ՝ իրավական ակտը չծանրաբեռնելու համար:

	Չի ընդունվել
Նախագծում ինչպես քաղաքացիություն ստանալու, այնպես էլ դադարեցնելու /այդ թվում երեխաների/ դիմումների քննարկման հետ կապված ընթացակարգերն առանձնացվել են, ուստի նպատակահարմար է հիշյալ պահանջը դրանցից յուրաքանչյուրի համար սահմանել առանձին, քանի որ յուրաքանչյուր դեպքում թարգմանված ներկայացնելու համար պահանջվող  փաստաթղթերի ցանկը ևս տարբեր է 

	12. ՀՀ կառավարության որոշման ողջ նախագծի մեջ սահմանել էլեկտրոնային համակարգի միջոցով (քաղաքացու կողմից սկանավորված փաստաթղթերի փաթեթը` նախապես ուղարկված դիվանագիտական ծառայության մարմնի էլեկտրոնային փոստի հասցեին) ՀՀ քաղաքացիություն ստանալու կամ դադարեցնելու գործերի փաթեթներն օտարերկրյա պետություններում ՀՀ դեսպանություններից և հյուպատոսական հիմնարկներից արտաքին գործերի նախարարություն առաքելու և ԱԳՆ-ից ՀՀ ոստիկանության անձնագրային և վիզաների վարչություն ուղարկելու գործընթացի հնարավորություն, որը կբացառի թղթային փաթեթների սուրհանդակային փոստի միջոցով շրջանառությունը, հիշյալ ոլորտում իրականացվող վարչարարությունը կպարզեցնի, մատուցվող ծառայությունների որակը կբարելավվի, ընթացակարգի ժամկետները կկրճատվի՝ հանգեցնելով գործավարության օպտիմալացման՝ ժամկետների կրճատման, թղթարարության նվազման, փոստային ծախսերի և աշխատաժամանակի կրճատման միջոցով։

Ընթացիկ իրավիճակը և խնդիրները
Գործող կարգի համաձայն քաղաքացիություն շնորհելու և դադարեցնելու գործերը փոխանցվում են միայն թղթային եղանակով։ 
Դիմումների բացառապես թղթային շրջանառությունն ունի հետևյալ բացասական հետևանքները.
1. Փոստային ծախսեր (հատկապես դեսպանություններում դիմելու դեպքում),
2. Թղթի ծախսեր (յուրաքանչյուր քայլում կից գրությունների ստեղծում, պատճենների ստեղծում),
3. Միջանկյալ գրագրություն, որն իր հերթին տասնյակ աշխատակիցների համար աշխատանքային ծանրաբեռնվածություն է ստեղծում,
4. Ժամանակատարություն, փաստաթղթերի փաթեթները պետական մարմիններն իրար են փոխանցում փոստով,
5. Ժամկետների խախտում։ Հաճախ հնարավոր չի լինում քաղաքացիության դադարեցման կամ շնորհման գործընթացն ավարտել օրենքով սահմանված ժամկետում (հատկապես դեսպանությունում դիմելու դեպքերում),
6. Դիմումի կարգավիճակի վերաբերյալ ձեռքով մուտքագրումներ համակարգ, որպեսզի դիմողը կարողանա հետևել իր դիմումի ընթացքին,
7. Մեծ ծավալով արխիվի գոյացում, որի պահպանումն իր հերթին ռեսուրս է պահանջում։  	
Տվյալ բնագավառում իրականացվող քաղաքականությունը
	Ռազմավարական փաստաթղթերից Է բխում։

	Չի ընդունվել
Քաղաքացիություն ստանալու կամ դադարեցնելու փաստաթղթերի բնօրինակներն անձամբ ներկայացնելու պահանջը ինքնանպատակ չէ, քանի որ ներկայիս տեղեկատվական տեխնոլոգիաների զարգացումը հնարավորություն է տալիս ցանկացած փաստաթղթում կարատել տվյալների փոփոխություն, կեղծում, որը էլեկտրոնային եղանակով ներկայացված լինելու դեպքում  հնարավոր չէ հայտնաբերել, իսկ բնօրինակ փաստաթուղթ ներկայացնելու դեպքում դրանց վրա կատարված ջնջումները կամ ուղղումները շատ հաճախ տեսանելի են առանց լրացուցիչ փորձաքննությունների։ Ինչ վերաբերում  է արդեն իսկ ընդունված փաստաթղթերն ԱՎ վարչություն էլեկտրոնային եղանակով ուղարկելու և հետագա շրջանառությունը ևս էլեկտրոնային եղանակով իրականացնելու հարցին, ապա այն պահանջում է լրացուցիչ ռեսուրսներ, այդ թվում՝ ծրագրային ապահովման համար ֆինանսական միջոցներ, որը ներկա պահին հնարավոր չէ իրականացնել և սեղմ ժամկետում ներառել սույն նախագծում, քանի որ այն պետք է ընդունվի մինչև 2022թ. հունիսի 25-ը՝ «ՀՀ քաղաքացիության մասին» օրենքի փոփոխություններն ուժի մեջ մտնելուց հետո՝ դրանց կիրարկումն ապահովելու նպատակով։ Նշված հարցը ունի լրացուցիչ քննարկման անհրաժեշտություն և հետագայում համապատասխան տեխնիկական լուծումների ու ֆինանսավորման միջոցների առկայության դեպքում կառավարության որոշման մեջ կկատարվեն համապատասխան լրացումներ

	13. Որոշման 5-րդ կետով սահմանված ցանկի 1-ին կետի 8-րդ ենթակետի «ա» և «գ» պարբերություններով նախատեսված փաստաթղթերը հաստատել արտաքին գործերի նախարարության հյուպատոսական վարչության, դեսպանության կամ հյուպատոսական հիմնարկի կողմից՝ հանելով այն վերապահումները, ըստ որոնց. 
  ա) եթե օտարերկրյա պետությունում առկա չէ դեսպանություն կամ հյուպատոսական հիմնարկ կամ անձը գտնվում է Հայաստանի Հանրապետությունում և իրենից անկախ պատճառներով հնարավորություն չունի վերադառնալու փաստաթուղթը տրամադրած մարմնի նստավայր երկիրը, ապա միայն վերջինիս դիմումի հիման վրա, ցանկի 1-ին կետի 8-րդ ենթակետի «ա» և «գ» պարբերություններով նախատեսված փաստաթղթերը կարող է հաստատվել արտաքին գործերի նախարարության հյուպատոսական վարչության կողմից, 
  բ) օտարերկրյա պետությունում դեսպանության կամ հյուպատոսական հիմնարկի բացակայության դեպքում ազգային անվտանգության ծառայության հետ 15-օրյա ժամկետում համաձայնեցնելուց հետո, արտաքին գործերի նախարարության հյուպատոսական վարչությունը 5-օրյա ժամկետում հաստատում է ներկայացված փաստաթուղթը կամ մերժում: 
Հիշյալ վերապահումները հանելու անհրաժեշտությունը պայմանավորված է նրանով, որ այն քաղաքացիները, ովքեր գտնվում են ՀՀ տարածքում առանց որևէ լրացուցիչ պայմանների (իրենից անկախ պատճառներով հնարավորություն չունի վերադառնալու փաստաթուղթը տրամադրած մարմնի նստավայր երկիրը) հնարավորություն ունենան դիմելու ԱԳՆ հյուպատոսական վարչություն: Միաժամանակ, հաշվի առնելով, որ ԱԳՆ-ում ներդրվել է մեխանիզմ` հիշյալ փաստաթղթերի իսկությունը պարզելու նպատակով, ուստիև օտարերկրյա պետությունում դեսպանության կամ հյուպատոսական հիմնարկի բացակայության դեպքում ազգային անվտանգության ծառայության հետ 15-օրյա ժամկետում համաձայնեցնելուց հետո սույն փաստաթղթերի հաստատման անհրաժեշտությունը բացակայում է: 
	Ընդունվել է
Առաջարկվում է ստանալ մաև ԱԱԾ կարծիքը

	14. Որոշման 1-ին կետի 1-ին ենթակետով հաստատված՝ հավելված 1-ով սահմանված կարգի 13-րդ կետից հանել արտաքին գործերի նախարարության կողմից եզրակացությամբ քաղաքացիություն ստանալու կամ դադարեցնելու համար անհրաժեշտ փաստաթղթերն ոստիկանության անձնագրային և վիզաների  վարչություն ուղարկելու պահանջը:
Սույն փոփոխության անհրաժեշտությունը պայմանավորված է այն հանգամանքով, որ հյուպատոսը բացի փաստաթղթային հիմքերից, քաղաքացու հետ անձնական շփման արդյունքում է նաև տրամադրում դրական կամ բացասական եզրակացություն: 
Ուստիև, «Դիվանագիտական ծառայության մասին» ՀՀ օրենքի 5-րդ հոդվածի 1-ին կետի                3-րդ ենթակետի հիման վրա, օտարերկրյա պետություններում ՀՀ դեսպանությունների և հյուպատոսական հիմնարկների՝ որպես ՀՀ արտաքին գործերի նախարարությանը ենթակա մարմինների կողմից արդեն իսկ տրամադրված եզրակացության պայմաններում անհարկի է դառնում նախարարության կողմից ևս եզրակացության տրամադրումը:
	Ընդունվել է

	Որոշման 1-ին կետի 1-ին ենթակետով  հաստատված՝ հավելված 1-ով սահմանված կարգի 9-րդ կետի պահանջը տարածել նաև 10-րդ կետի վրա՝ «իսկ դեսպանություն կամ հյուպատոսական հիմնարկ դիմելու դեպքում՝ դիմումատուի էլեկտրոնային փոստի հասցեին ուղարկել անհատական ծածկագիր, որը հնարավորություն է տալիս հետևել դիմումի ընթացքին»:
Սույն փոփոխության անհրաժեշտությունը պայմանավորված է այն հանգամանքով, որ  անհատական ծածկագրի հնարավորությունը գործի ոչ  միայն ՀՀ տարածքում գտնվող՝ անմիջականորեն վարչություն դիմած քաղաքացիների համար, այլ նաև օտարերկրյա պետություններում դեսպանություն կամ հյուպատոսական հիմնարկ դիմած քաղաքացիների համար ևս: 
	Ընդունվել է մասամբ
Դեսպանություններում և հյուպատոսական հիմնարկներում ներդրված չէ  համապատասխան ծրագիր, որը հնարավորություն կտա դիմումը ներկայացնելիս մուտքագրել այն և էլեկտրոնային շտեմարանի միջոցով ձևավորել ծածկագիր։ Նշված հարցը հնարավոր է քննարկել և համապատախան նորմեր նախատեսել  միայն  ծրագրային ապահովումից հետո
Այնուհանդերձ առաջարկությունը հիմք ընդունելով, նախագծում կատարվել են լրացումներ, որով նախատեսվել է փաստաթղթերը ԱՎ վարչություն մուտքագրվելուց հետո ծածկագիր ձևավորելու և  այն դիմումատուների էլ.փոստի հասցեին ուղարկելու հնարավորություն՝  դիմումի հետագա ընթացքին հետևելու համար 

	 «Հայաստանի Հանրապետության կառավարության 2007 թվականի նոյեմբերի 23-ի       N1390-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ ներկայացնում ենք բովանդակային և խմբագրական բնույթի հետևյալ դիտողությունները և առաջարկությունները՝
1. Մայր Աթոռ Սուրբ Էջմիածինը 2020 թվականի հունվարի 24-ին Հայրապետական սրբատառ կոնդակով Լատվիայի, Լիտվայի և Էստոնիայի Հանրապետությունների հայկական եկեղեցական համայնքների՝ Ռուսաստանի և Նոր Նախիջևանի հայոց թեմից առանձնացումով ստեղծեց Բալթյան երկրների Հայոց թեմը, առաջնորդանիստ կենտրոն ունենալով Ռիգա քաղաքը:
Ուստի անհրաժեշտություն է առաջացել Մայր Աթոռ Սուրբ Էջմիածնի թեմերի ցանկում ընդգրկել Բալթյան երկրների Հայոց թեմը, որի նստավայրն է Լատվիայի Ռիգա քաղաքը:
Այդ կապակցությամբ նախագծի 1-ին կետի 4-րդ ենթակետից հետո լրացնել նոր ենթակետով հետևյալ բովանդակությամբ՝
«5) որոշման N 4 հավելվածում՝ Մայր Աթոր Սուրբ Էջմիածնի թեմերի ցանկում                           «Շվեցարիայի Հայոց թեմ» տողից հետո լրացնել՝

	Բալթյան երկրների Հայոց թեմ
	Ռիգա, Լատվիա»


տողով»:
	Բալթյան երկրների հայոց թեմը ցանկում լրացնելու համար հարցում է ուղարկվել Մայր Աթոռ Սուրբ Էջմիածին, որտեղից հայտնել են, որ իրենց կողմից առաջիկայում կտրամադրվի ազգությամբ հայ լինելը հավաստող մկրտության վկայականներ տրամադրելու իրավասություն ունեցող  եկեղեցիների նոր ցանկ, այդ թվում՝ եկեղեցիների փոփոխված անվանումներով։ Բալթյան երկրների Հայոց թեմը նոր ցանկում ներառված լինելու պարագայում այն կընդգրկվի նաև ՀՀ կառավարության որոշման մեջ

	2. ՀՀ կառավարության 2007 թվականի նոյեմբերի 23-ի N1390-Ն գործող որոշման 2-րդ հավելվածի 8.1) ենթակետը սահմանում է, որ ազգությամբ հայ լինելը հաստատող փաստաթղթեր են համարվում նաև անձնագիրը, ծննդյան վկայականը և դրանց պատճեները, ինչպես նաև քաղաքացիություն չունեցող անձի կացության  վկայականը  և դրա պատճենը կամ ճամփորդական փաստաթուղթը և Հայաստանի Հանրապետությունում կացության կարգավիճակը հաստատող փաստաթուղթը և դրանց պատճենները:
Նախագծի 2-րդ հավելվածի 9-րդ կետի համաձայն «Ազգությամբ հայ լինելը հաստատող փաստաթղթեր են համարվում նաև սույն կետի 2-րդ, 4-րդ և 9-րդ ենթակետերով նախատեսված` ազգությամբ հայ լինելու վերաբերյալ նշում պարունակող փաստաթղթերը»: 
Նախագծի 2-րդ հավելվածի 9-րդ կետում հղում կատարելը նույն 9-րդ կետի հիմքերի վրա անընդունելի է և բացի այդ ազգությամբ հայ լինելու վերաբերյալ նշում պարունակող փաստաթղթերից դուրս են մնում 10-րդ, 11-րդ, 12-րդ ենթակետերով նախատեսված փաստաթղթերը (քաղաքացիություն չունեցող անձի կացության վկայականը և դրա պատճենը, փախստականի կոնվենցիոն ճամփորդական փաստաթուղթը, Հայաստանի Հանրապետությունում կացության կարգավիճակը կամ օրինական բնակությունը հաստատող փաստաթուղթը և դրանց պատճեները):
Այդ կապակցությամբ առաջարկում ենք նախագծի 2-րդ հավելվածի 9-րդ կետում «9-րդ ենթակետերով նախատեսված`» բառերը փոխարինել «10-րդ, 11-րդ, 12-րդ ենթակետերով նախատեսված՝» բառերով:
	Ընդունվել է մասամբ
Նախագծի 2-րդ հավելվածի 9-րդ կետում «9-րդ» բառը փոխարինվել է «10-րդ» բառով
Ինչ վերաբերում է 11-րդ և 12-րդ կետերով նախատեսված փաստաթղթերին, ապա դրանցում ազգության վերաբերյալ նշում չի կատարվում, ուստի 9-րդ կետում դրանք չեն ներառվել

	1. Ներկայումս փաստաթղթերում (անձնագրում, ծննդյան վկայականում կամ այլ փաստաթղթերում) «հայ» լինելու մասին գրառման բացակայության դեպքում, գործող որոշման պահանջի համաձայն ՀՀ ոստիկանության անձնագրային և վիզաների վարչության, դեսպանությունների կամ հյուպատոսական հիմնարկների կողմից մերժվում է դիմումի ընդունումը և ազգությամբ հայը փաստացի զրկվում է  ՀՀ քաղաքացիություն ստանալու հնարավորությունից:
Այդ հանգամանքով պայմանավորված ազգությամբ հայ լինելը հաստատող մեկ այլ փաստաթուղթ է հանդիսանում եկեղեցական կառույցների կողմից տրված մկրտության փաստաթուղթը՝ մկրտվածի կամ նրա ծնողի ազգությամբ հայ լինելու մասին նշումով:
Սակայն այս դեպքերում էլ տարբեր եկեղեցական կառույցների կողմից տրված մկրտության վկայականներում հայ լինելու մասին նշումը բացակայում է, որի պատճառով տվյալ անձն այդ նշումը կատարելու համար պետք է մեկնի այն երկիր, որտեղ մկրտվել է և ձեռք բերի հայ լինելու մասին նշումով մկրտության փաստաթուղթ:
Ելնելով վերոգրյալից անհրաժեշտություն է առաջանում սահմանել ևս մեկ նորմ, որը թույլ կտա ընդլայնել ազգությամբ հայ լինելու հանգամանքը հիմնավորող այլ փաստաթղթերի ցանկը և հնարավորինս պարզեցված և դյուրին դարձնել ՀՀ քաղաքացիության շնորհման գործընթացը: 
  Այդ կապակցությամբ առաջարկում ենք նախագծի 2-րդ հավելվածի 1-ին կետի 8-րդ ենթակետը «գ.» պարբերությունից հետո լրացնել նոր պարբերությամբ հետևյալ բովանդակությամբ՝
«դ. ազգությամբ հայ լինելու հանգամանքը հիմնավորող սփյուռքի հայ համայնքի կամ համայնքային կազմակերպության կողմից տրված և հյուպատոսական վավերացմամբ` ազգությամբ հայ լինելու մասին այլ փաստաթուղթ, որով փաստվում է, որ այդ անձը սփյուռքում սերել է հայկական միջավայրում՝ հաճախել է կամ անդամակցել է հոգևոր, համայնքային, հասարակական հայկական կառույցներ, կազմակերպություններ և հաստատություններ (հայկական ակումբ, սկաուտական միություն, հայկական դպրոց, վարժարան, մշակութային կառույցներ, եկեղեցական ծխի կամ հասարակական-բարեգործական կազմակերպության անդամ լինելը և այլն).»: 
Միաժամանակ անհրաժեշտ է փոխել նախագծի 2-րդ հավելվածի 1-ին կետի 8-րդ ենթակետի «դ.» պարբերության համարակալումը, այն համարակալելով «ե.» պարրբերություն:
	Չի ընդունվել

ՀՀ քաղաքացիություն ստանալու նպատակով ՀՀ կառավարության 23.11.2007թ. թիվ 1390-Ն որոշման 2-րդ հավելվածի 1-ին կետի 8-րդ ենթակետի «գ» պարբերությամբ սահմանված է ազգությամբ հայ լինելու հանգամանքը հիմնավորող այլ փաստաթուղթ ներկայացնելու հնարավորություն, որը պետք է հաստատված լինի նույն որոշմամբ նախատեսված կարգով, ինչը ենթադրում է փաստաթղթի օրենսդրությամբ սահմանված կարգով ապոստիլով հաստատված կամ հյուպատոսական վավերացմամբ համապատասխան նշումների առկայություն։
ՀՀ կառավարության 2011թ-ի մարտի 24-ի թիվ 286-Ն որոշմամբ սահմանված է փաստաթղթերի հյուպատոսական վավերացման կարգը, ուստի քաղաքացիություն ստանալու համար դիմող անձի կողմից ներկայացվող ցանկացած այլ  փաստաթուղթ նշված որոշման պահանջներին բավարարելու և որոշմամբ սահմանված կարգով հաստատված լինելու դեպքում հիմք կընդունվի որպես ազգությունը հավաստող։  

	4. ՀՀ քաղաքացիություն ստանալու դիմում-հարցաթերում (Ձև N1) ավելացնել դիմումատուի կողմից ներկայացվող հետևյալ տեղեկությունները՝ «Կրթությունը», «Մասնագիտությունը» և «Աշխատանքային գործունեությունը», նկատի ունենալով, որ այդ տեղեկությունները կարող են օժանդակ գործոն հանդիսանալ հայրենադարձների ինտեգրումն արդյունավետ կազմակերպելու համար:
	Չի ընդունվել

Տես՝ Ազգային անվտանգության ծառայության 12-րդ կետով ներկայացված առաջարկության հիմնավորումը

	9. ՀՀ արդարադատության նախարարություն

	«Հայաստանի Հանրապետության կառավարության 2007 թվականի նոյեմբերի 23-ի N 1390-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1) Նախագծի 1-ին կետի 1-ին ենթակետով նախատեսվում է նոր խմբագրությամբ շարադրել Հայաստանի Հանրապետության կառավարության 2007 թվականի նոյեմբերի 23-ի N 1390-Ն որոշման (այսուհետ՝ Որոշում) վերնագիրը, այն է՝ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՈՒԹՅՈՒՆ ՍՏԱՆԱԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՈՒԹՅՈՒՆԸ ԴԱԴԱՐԵՑՆԵԼՈՒ ՀԱՄԱՐ ԱՆՀՐԱԺԵՇՏ ՓԱՍՏԱԹՂԹԵՐԻ ՑԱՆԿԸ, ԴՐԱՆՔ ՆԵՐԿԱՅԱՑՆԵԼՈՒ, ՔՆՆԱՐԿԵԼՈՒ ԿԱՐԳԸ ԵՎ ԺԱՄԿԵՏՆԵՐԸ, ԻՆՉՊԵՍ ՆԱԵՎ ԱԶԳՈՒԹՅԱՄԲ ՀԱՅ ԼԻՆԵԼԸ ՀԱՍՏԱՏՈՂ ՄԿՐՏՈՒԹՅԱՆ ՄԱՍԻՆ ՓԱՍՏԱԹՈՒՂԹ ՏՐԱՄԱԴՐՈՂ ԵԿԵՂԵՑԱԿԱՆ ԿԱՌՈՒՅՑՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ: Այս կապակցությամբ հարկ է նկատի ունենալ, որ Որոշման նախաբանում որպես լիազորող նորմ հղում է կատարվել «Հայաստանի Հանրապետության քաղաքացիության մասին» Հայաստանի Հանրապետության օրենքի (այսուհետ՝ Օրենք) 28-րդ հոդվածի 1-ին մասի 2-րդ կետին, համաձայն որի՝ Հայաստանի Հանրապետության կառավարությունը սահմանում է՝ Հայաստանի Հանրապետության քաղաքացիություն ստանալու և Հայաստանի Հանրապետության քաղաքացիությունը դադարեցնելու համար անհրաժեշտ փաստաթղթերի ցանկը, դրանք ներկայացնելու կարգը: Նկատի ունենալով, որ նշված լիազորող նորմի և Նախագծով նախատեսված փոփոխությամբ նոր խմբագրությամբ շարադրված վերնագրի մեջ առկա են անհամապատասխանություններ, ուստի անհրաժեշտ է Նախագիծը համապատասխանեցնել լիազորող նորմին:
Նշված դիտողությամբ պայմանավորված անհրաժեշտություն կառաջանա Նախագծի 1-ին կետի 2-րդ ենթակետի «ներկայացնելու, քննարկելու կարգը և ժամկետները» բառերը փոխարինել «ներկայացնելու կարգը» բառերով: Նույն դիտողությունը վերաբերում է Նախագծի 1-ին կետի 3-րդ ենթակետով նոր խմբագրությամբ շարադրվող N 1 հավելվածի (այսուհետ՝ Հավելված) վերնագրին: Սույնով պայմանավորված անհրաժեշտ է խմբագրել նաև Հավելվածի 1-ին կետը:
	Չի ընդունվել

«ՀՀ քաղաքացիության մասին» ՀՀ օրենքում 2022թ-ի մայիսի 4-ին ՀՕ-124-Ն օրենքով կատարվել է փոփոխություն, որն ուժի մեջ է մտնելու ս/թ հունիսի 20-ին, որի արդյունքում 28-րդ հոդվածի 1-ին մասի 2-րդ կետը շարադրվել է նոր խմբագրությամբ, ինչն էլ հիմք է հանդիսացել սույն նախագծի վերնագիրը նոր խմբագրությամբ շարադրելու  համար։

	    2) Հավելվածի 3-րդ կետի բոլոր «ձեռք բերելու» բառերն առաջարկում ենք փոխարինել «ստանալու» բառով՝ նկատի ունենալով, որ Օրենքի 13-րդ հոդվածի 1-ին մասը վերաբերում է Հայաստանի Հանրապետության քաղաքացիություն ստանալուն:
	Ընդունվել է

	    3) Հավելվածի 3-րդ կետի 3-րդ ենթակետի «Սույն կետով» բառերն անհրաժեշտ է փոխարինել «սույն ենթակետով» բառերով:
	Ընդունվել է

	4)  Հավելվածի 3-րդ կետի 4-րդ ենթակետի «1-4-րդ կետերով» և «5-6-րդ կետերով» բառերն անհրաժեշտ է համապատասխանաբար փոխարինել «1-4-րդ ենթակետերով» և «5-6-րդ ենթակետերով» բառերով:
	Ընդունվել է

	5) Հավելվածի 3-րդ կետի 6-րդ ենթակետի «Սույն կետի» բառերն անհրաժեշտ է փոխարինել «սույն ենթակետի» բառերով
	Ընդունվել է

	6) Հավելվածի 5-րդ կետի «Սույն որոշման 2-րդ հավելվածով հաստատված ցանկի» բառերն անհրաժեշտ է փոխարինել «Ցանկի» բառով՝ նկատի ունենալով Հավելվածի 3-րդ կետի 1-ին ենթակետը, որով առաջին կիրառման ժամանակ սահմանվել է նշված բառերի կրճատ տարբերակը:
	Ընդունվել է

	7) Հավելվածի 25-րդ կետի համաձայն՝ եթե Հայաստանի Հանրապետության քաղաքացիություն ձեռք բերած անձը Հայստանի Հանրապետությունում ունի կացության կարգավիճակ, ապա Հայաստանի Հանրապետության քաղաքացու անձնագիր ստանալիս այն ճանաչվում է ուժը կորցրած: Այս կապակցությամբ հարկ է նկատի ունենալ «Օտարերկրացիների մասին» օրենքը, որով Հայաստանի Հանրապետությունում կացության կարգավիճակը Հայաստանի Հանրապետության քաղաքացու անձնագիր ստանալու հիմքով ուժը կորցրած ճանաչելու վերաբերյալ կարգավորումներ սահմանված չեն:
	Չի ընդունվել

[bookmark: _GoBack]Ներկայումս հիմք ընդունելով «Վարչարարության հիմունքների և վարչական վարույթի մասին» ՀՀ օրենքի 66-րդ հոդվածի 3-րդ մասը ՀՀ-ում կացության կարգավիճակ ունեցող օտարերկրացիների կողմից ՀՀ քաղաքացիություն ձեռք բերելու դեպքում կացության կարգավիճակն ուժը կորցրած է ճանաչվում։ Միևնույն ժամանակ հարկ է նշել, որ ՀՀ ոստիկանության կողմից շրջանառվում է «Օտարերկրացիների և քաղաքացիություն չունեցող անձանց մասին» նոր օրինագիծ, որով նախատեսվում է  օտարերկրացուն տրված կացության կարգավիճակն ուժը կորցրած ճանաչել, եթե վերացել են նրան կացության կարգավիճակ տալու հիմքերը։


	8) Հավելվածի 41-րդ կետի և 42-րդ կետի 2-րդ ենթակետի «24-րդ հոդվածի 4-րդ մասով» բառերն անհրաժեշտ է փոխարինել «24-րդ հոդվածի 3-րդ մասով» բառերով՝ նկատի ունենալով, որ օտարերկրյա պետության իրավասու մարմնի տված՝ տվյալ պետության քաղաքացիություն ձեռք բերելու իրավական հնարավորության մասին գրավոր հավաստման (տեղեկանքի) վերաբերյալ կարգավորումը նախատեսված է 2021թ. դեկտեմբերի 8-ին ««Հայաստանի Հանրապետության քաղաքացիության մասին» օրենքում փոփոխություններ և լրացումներ կատարելու մասին» օրենքի 7-րդ հոդվածով Օրենքի նոր խմբագրությամբ շարադրված 24-րդ հոդվածի 3-րդ մասով:
	Ընդունվել է

	9) Հավելվածի 43-րդ կետի «նստավայր պետության» բառերն առաջարկում ենք վերանայել, և կարգավորումը շարադրել այնպես, որպեսզի պարզ լինի, որ խոսքը դեսպանության կամ հյուպատոսական հիմնարկի գտնվելու վայրի պետության պաշտոնական լեզվի մասին է:
	Չի ընդունվել
«Հյուպատոսական ծառայության մասին» օրենքում օգտագործվում է «նստավայր պետություն» հասկացությունը։

	10) Հավելվածի «14-18 տարեկան երեխան» բառերն անհրաժեշտ է փոխարինել «Տասնչորսից մինչև տասնութ տարեկան երեխան» բառերով՝ նկատի ունենալով, որ նախատեսված ձևակերպման դեպքում կարգավորումը կվերաբերի նաև 18 տարին լրացած անձանց, մինչդեռ՝ Քաղաքացիական օրենսգրքի 24-րդ հոդվածի 1-ին մասի համաձայն՝  իր գործողություններով քաղաքացիական իրավունքներ ձեռք բերելու և իրականացնելու, իր համար քաղաքացիական պարտականություններ ստեղծելու ու դրանք կատարելու քաղաքացու ունակությունը (քաղաքացիական գործունակություն) լրիվ ծավալով ծագում է չափահաս, այսինքն` տասնութ տարեկան դառնալու պահից:
	Ընդունվել է

	11) Հավելվածի 52-րդ կետում «Հանրապետության» բառից առաջ լրացնել «Հայաստանի» բառը:
   

	Ընդունվել է



